«Дьоһуннааҕы кэпсэтии»: I-II, III-IV кылаас үөрэнээччилэригэр аналлаах кылаас чааһа
Дьарык тиэмэтэ: «Мин сомоҕо күүс сорҕото буолабын!»
Ыытыллар кэмэ: Тохсунньу 30 күнэ 2023 сыл.

Сыал-соруга: Оҕоҕо дьарык нөҥүө саҥа хамсааһыннар суолталарын өйдөтүү, иҥэрии.
Үөрэтэр сыаннаһа: Коллективка түмсүүлээх, биир сомоҕо күүс буолуу ситиһии, кыайыы төрдө.
Дьарык сатабыла: Оҕо дьарыкка истибит информациятын илдьиритэн өйдөөн, ырытан бэйэ санаатын тиэрдиитэ, түмүк оҥостуута. 

Ыытыллар бириэмэтэ: 30 мүнүүтэ.

Дьарык хаамыыта: Кэпсэтии, бииргэ үлэлээһин. Видеоролигы көрүү. Интерактивнай сорудахтары толоруу.
Дьарыкка туттуллар матырыйаал: лего-конструктор, шаблон.
Дьарык тутулун сценарийа

1 чааһа. БИЛСИҺИИ

Ханнык тиэмэҕэ кэпсэтии барарын билсиһии (5 мүн.)
УЧУУТАЛ: Оҕолоор, мин бүгүн эһиэхэ түмсүү, биир сомоҕо күүс туһунан кэпсиэм. Түмсүү диэн бииргэ буолуу, бэйэ-бэйэҕэ көмөлөһүү, биир киһи курдук үлэни, үөрэҕи ылсыы. Түмсүүтэ суох киһи хаалан хааллаҕына, сомоҕо күүһэ быстан, ойдон, арыллан, тугу туппута  барыта сууллан түһүөн сөп. Легоны хомуйар курдук. Ол иһин бэйэ-бэйэбитигэр олус харыстабыллаахтык сыһыаннаһыахтаахпыт.  Түмсүүлээх буоллахпытына биһиги испитигэр баар сомоҕо күүспүт күүһүрэр, сайдар. 

(РДДМ туһунан видео, мультик)
II чааһа. “БАСТЫҤНАР   ХАМСААҺЫННАРА” РОССИЯТААҔЫ ОҔОЛОР УОННА ЫЧЧАТТАРА РОССИЯТААҔЫ ХАМСААҺЫННАРЫН ТУҺУНАН “Бастыҥнар хамсааһыннара” Россиятааҕы оҕолор уонна ыччаттара Россиятааҕы хамсааһыннарын туһунан кэпсэтии (10 мүн.)

УЧУУТАЛ: Оҕолоор, эһиги эмиэ түмсүүлээх, сомоҕо күүс сорҕото буолар кыахтааххыт. Дойдубут Президенэ В.В. Путин Россия оҕолоро, ыччаттара биир санаалаах, түмсүүлээх, үлэҕэ, үөрэххэ бары бииргэ сырытыннар, ситиһиилээх дьон буолан таҕыстыннар диэн 
“Бастыҥнар хамсааһыннара” диэни тэрийбитэ. Саҥа үүммүт 2023 сылга эһиги “Бастыҥнар хамсааһыннарын” кэккэлэригэр киириэххитин сөп.
(РДДМ туһунан видео,эксперт Нюргуяна Макарова)
УЧУУТАЛ: “Бастыҥнар  хамсааһыннарын” кэккэлэригэр киирбит оҕолор “Я в Движении. Мы в Движении. Вся страна в Движении!” диэн өй-санаа тула түмсэллэр. 
III чааһа. ТҮМҮК

Тиэмэни ырытыы. Санааны этии. Интерактивнай сорудаҕы толоруу. (10 мүнүүтэ)

УЧУУТАЛ: Оҕолоор, түмсүү, сомоҕо күүс диэн олус улахан суолталаах. Киһи соҕотох, бэйэтэ туспа сылдьан элбэҕи кыайбат. Билигин бу ыһылла сытар легоны хомуйан харыйата оҥоруоххайыҥ. Харыйаны хайдах хомуйарбыт туһунан кэпсиир хартыынаны болҕойон көрөбүт. Эбии көмө быһыытынан видеону эмиэ көрөбүт.

(Пааранан олорор оҕолор эрдэттэн биирдии легоны аҕалбыттарын хомуйаллар. 
Учуутал харыйа лего хомуллар макетын түҥэтэр. Видеону холбуур)
УЧУУТУЛ: Маладьыастар! Бүппүттэр көрдөрүҥ эрэ. Бары сатаатыгыт? Оҕолоор, биһиги түмсүүбүт, сомоҕобут син эмиэ бу лего хомуллубутун курдукка майгынныыр. Эһиги санааҕытыгар? (Оҕолор эппиэттииллэр). Аны лего харыйабытын аллараатан хомуйан саҕалаатыбыт. Ол тугу этэрий? (Оҕолор эппиэттиллэр). Саамай сөп! Иннибит хоту баран иһиэхтээхпит, үрдүктэн үрдүккэ талаһан иһиэхтээхпит! 
УЧУУТУЛ: Маладьыастар! Бүгүҥҥү дьарыкка көхтөөхтүк кыттыбыккыт иһин махтанабын. “Бастыҥнар хамсааһыннарын” туһунан тугу билбиккин чиҥэтэн ыйытыыларга хоруйдуохха. 

(Ыйытыыларга хоруйдууллар, 3 мүн.)

Тест
1. “Бастыҥнар  хамсааһыннара” кимнээҕи түмэрий?

Эбээлээх эһээни

Учууталлары

Оҕолору, ыччаттары
2. “Бастыҥнар  хамсааһыннарын” девиһэ ханныгый?
“Куруук бэлэммит”!

“Я в Движении. Мы в Движении. Вся страна в Движении!”

“Доруобай буолуҥ”!

3. Этиини сөпкө аах: “Мин сомоҕо ... буолабын!”

күүс сорҕото
кыах аҥара

күүс бастыҥа

4. “Бастыҥнар  хамсааһыннара” туох санаа тула салайтараллар
Түмсүү, дойдуга бэриниилээх буолуу 
Көр-күлүү туһугар

Туох да буолбатах
5. “Бастыҥнар хамсааһыннарын” ким тэрийбитэй? 

Айсен Сергеевич Николаев 
Дмитрий Анатольевич Медведев 
Владимир Владимирович Путин 
